
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республикаса рӧскод кӧсйысьӧмъяс серти  
реестр лӧсьӧдан да нуӧдан пӧрадок йылысь
Россия Федерацияса сьӧмкуд кодекслӧн 87 статьяса 4 пункт да «Коми Республикаын сьӧмкуд система да сьӧмкуд процесс йылысь» Коми Республикаса Оланпаслӧн 15 статья серти Коми Республикаса Веськӧдлан котыр шуис:
1. Вынсьӧдны Коми Республикаса рӧскод кӧсйысьӧмъяс серти реестр лӧсьӧдан да нуӧдан пӧрадок (водзӧ — Пӧрадок) 1 №-а содтӧд серти. 
2. Тшӧктыны Коми Республикаса сьӧм овмӧс министерстволы (водзӧ — Министерство) лӧсьӧдны Коми Республикаын муниципальнӧй юкӧнъяслӧн рӧскод кӧсйысьӧмъяс серти реестр свод да сетны сійӧс урчитӧм пӧрадокын Россия Федерацияса сьӧм овмӧс министерствоӧ. 
3. Коми Республикаса Юралысьлӧн Администрациялӧн Юӧр сетӧмӧн, информатизацияӧн да связьӧн веськӧдланінлы могмӧдны КАШ-Планируйтӧм системаын позянлун: 
пыртны Коми Республикаса сьӧмкуд сьӧмӧн медшӧр вӧдитчысьяслы (водзӧ — ССМВ) Коми Республикаса рӧскод кӧсйысьӧмъяс йылысь юӧр;
лӧсьӧдны да нуӧдны Коми Республикаын меставывса асвеськӧдлан органъясӧн Коми Республикаын муниципальнӧй юкӧнъяслысь рӧскод кӧсйысьӧмъяс серти реестр;
босьтны Коми Республикаса рӧскод кӧсйысьӧмъяс серти реестр да Коми Республикаын муниципальнӧй юкӧнъяслӧн рӧскод кӧсйысьӧмъяс серти реестр сводсӧ Коми Республикаса сьӧм овмӧс министерствоӧ сетӧм могысь.
4. Вӧзйыны Коми Республикаын меставывса асвеськӧдлан органъяслы:
Коми Республикаын муниципальнӧй юкӧнъяслӧн рӧскод кӧсйысьӧмъяс серти реестр лӧсьӧдан да нуӧдан пӧрадок йылысь муниципальнӧй инӧда актъяс примитігӧн кутчысьны тайӧ шуӧмлӧн 1 пунктын индӧм Пӧрадокӧ;
 сетны Коми Республикаын муниципальнӧй юкӧнъяслӧн рӧскод кӧсйысьӧмъяс серти реестрсӧ Министерствоӧ пӧрадокын, мый урчитӧма Министерствоӧн, КАШ-Планируйтӧм системаӧн вӧдитчӧмӧн.
5. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 2 №-а содтӧдын индӧм лыддьӧг серти.
6. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ сьӧмкуд, сьӧм овмӧс, кредитнӧй политика да вот юалӧмъяс серти.
7. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                 Л. Максимова
Сыктывкар
2017 вося йирым тӧлысь 31 лун
577 №
ВЫНСЬӦДӦМА
Коми Республикаса Веськӧдлан котырлӧн 
2017 во йирым тӧлысь 31 лунся 577 №-а шуӧмӧн 
(1 №-а содтӧд)
Коми Республикаса рӧскод кӧсйысьӧмъяс серти
реестр лӧсьӧдан да нуӧдан
ПӦРАДОК
1. Коми Республикаса рӧскод кӧсйысьӧмъяс серти реестрсӧ лӧсьӧдӧны сы могысь, медым артавны Коми Республикаса рӧскод кӧсйысьӧмъяссӧ да индыны Коми Республикаса республиканскӧй сьӧмкуд сьӧм ыджда, мыйта колӧ планӧвӧй кадколастын найӧс олӧмӧ пӧртӧм вылӧ. 
2. Коми Республикаса рӧскод кӧсйысьӧмъяс серти реестрысь мыччӧдъясӧн вӧдитчӧны локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд бала лӧсьӧдігӧн. 
3. Коми Республикаса рӧскод кӧсйысьӧмъяс серти реестрсӧ лӧсьӧдӧ да нуӧдӧ Коми Республикаса сьӧм овмӧс министерство (водзӧ — Министерство) юӧр подув вылын, мый Коми Республикаса республиканскӧй сьӧмкуд сьӧмӧн медшӧр вӧдитчысьяс сетӧны Министерствоӧ (водзӧ — ССМВ) федеральнӧй оланпасъяслӧн, Россия Федерацияса мукӧд нормативнӧй инӧда акт, Коми Республикаса оланпасъяс, Коми Республикаса мукӧд нормативнӧй инӧда акт (водзӧ — оланпасъяс да мукӧд нормативнӧй инӧда актъяс) сводӧн (лыддьӧгӧн), кутшӧмъяс урчитӧны йӧзлы восьса нормативнӧй кӧсйысьӧмъяссӧ да (либӧ) мукӧд рӧскод кӧсйысьӧм вылӧ инӧда подувъяссӧ, кӧні эмӧсь оланпасъяслӧн да мукӧд нормативнӧй инӧда актъяслӧн положениеяс (статьяяс, юкӧнъяс, пунктъяс, пунктувъяс, абзацъяс), Коми Республикаса республиканскӧй сьӧмкуд сьӧмкуд ассигнование ыдждасӧ донъялӧмӧн, мый колӧ Коми Республикалысь рӧскод кӧсйысьӧмъяс олӧмӧ пӧртӧм вылӧ, кутшӧмъяс Россия Федерацияса оланпастэчас да Коми Республикаса оланпастэчас серти колӧны Коми Республикаса республиканскӧй сьӧмкуд сьӧмкуд ассигнование тшӧт весьтӧ олӧмӧ пӧртӧм вылӧ.
4. Коми Республикаса рӧскод кӧсйысьӧмъяс серти реестрсӧ лӧсьӧдӧны да нуӧдӧны, Министерство да ССМВ Коми Республикаса рӧскод кӧсйысьӧмъяс серти реестр лӧсьӧдігӧн да нуӧдігӧн ӧтув уджалӧны КАШ-Планируйтӧм системаын.
5. Коми Республикаса рӧскод кӧсйысьӧмъяс серти реестрсӧ нуӧдӧны КАШ-Планируйтӧм системаӧ Коми Республикаса рӧскод кӧсйысьӧмъяс йылысь юӧр пыртӧмӧн, индӧм юӧр выльмӧдӧмӧн да (либӧ) киритӧмӧн.
6. Коми Республикаса рӧскод кӧсйысьӧмъяс серти реестр лӧсьӧдӧм да нуӧдӧм серти уджмогъяс збыльмӧдӧм могысь ССМВ:
ӧнія финансӧвӧй волӧн ода-кора тӧлысь 10 лунысь оз сёрджык кадколастӧ пыртӧны КАШ-Планируйтӧм системаӧ рӧскод кӧсйысьӧмъяс йылысь юӧр, мый колӧ пӧртны олӧмӧ Коми Республикаса республиканскӧй сьӧмкуд сьӧм тшӧт весьтӧ, тайӧ Пӧрадоклӧн корӧмъяс да Коми Республикаса республиканскӧй сьӧмкуд сьӧмӧн медшӧр вӧдитчысьясӧн рӧскод кӧсйысьӧмъяс серти реестр нуӧдан вӧзйӧмъяс серти, мый вынсьӧдӧма Министерстволӧн тшӧктӧдӧн да йӧзӧдӧма «Ӧтуввез» юӧртан да телекоммуникация везйын Министерстволӧн официальнӧй сайт вылын вынсьӧдан лунсянь 5 уджалан лун чӧжӧн;
ӧнія финансӧвӧй волӧн кӧч тӧлысь 25 лунысь оз сёрджык кадколастӧ КАШ-Планируйтӧм системаын выльмӧдӧны Коми Республикаса рӧскод кӧсйысьӧмъяс йылысь юӧрсӧ, кутшӧмӧс колӧ налы пӧртны олӧмӧ Коми Республикаса республиканскӧй сьӧмкуд сьӧм тшӧт весьтӧ тайӧ пунктлӧн корӧмъяс серти. 
7. Коми Республикаса рӧскод кӧсйысьӧмъяс серти реестр лӧсьӧдан да нуӧдан уджмогъяс збыльмӧдӧм могысь министерство:
вынсьӧдӧ рӧскод кӧсйысьӧмъяс серти реестр формасӧ да йӧзӧдӧ  вынсьӧдан лунсянь 5 уджалан лун чӧжӧн «Ӧтуввез» юӧртан да телекоммуникация везйын Министерстволӧн официальнӧй сайт вылын;
прӧверитӧ ССМВ рӧскод кӧсйысьӧмъяс йылысь КАШ-Планируйтӧм системаӧ пыртӧм юӧрлысь веськыдлунсӧ да тырвыйӧлунсӧ;
лӧсьӧдӧ да нуӧдӧ Коми Республикаса рӧскод кӧсйысьӧмъяс серти реестр;
сетӧ Россия Федерацияса сьӧм овмӧс министерствоӧ Коми Республикаса рӧскод кӧсйысьӧмъяс серти реестр Россия Федерацияса сьӧм овмӧс министерствоӧн урчитӧм пӧрадокын;
йӧзӧдӧ «Ӧтуввез» юӧртан да телекоммуникация везйын Коми Республикаса официальнӧй портал вылын Коми Республикаса рӧскод кӧсйысьӧмъяс серти реестр.
Коми Республикаса Веськӧдлан котырлӧн
2017 во йирым тӧлысь 31 лунся 577 №-а шуӧм дорӧ 
2 №-а СОДТӦД
Коми Республикаса Веськӧдлан котырлӧн вынтӧмӧн лыддьӧм ӧткымын шуӧм 
ЛЫДДЬӦГ
1. «Коми Республикаса рӧскод кӧсйысьӧмъяс серти реестр нуӧдан пӧрадок йылысь» Коми Республикаса Веськӧдлан котырлӧн 2007 во ӧшым тӧлысь 26 лунся 321 №-а шуӧм.
2. «Коми Республикаса рӧскод кӧсйысьӧмъяс серти реестр нуӧдан пӧрадок йылысь» Коми Республикаса Веськӧдлан котырлӧн 2007 во ӧшым тӧлысь 26 лунся 321 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2009 во лӧддза-номъя тӧлысь 29 лунся 181 №-а шуӧм.
3.  «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь да Коми Республикаса Веськӧдлан котырлысь ӧткымын помшуӧм вынтӧмӧн лыддьӧм йылысь» Коми Республикаса Веськӧдлан котырлӧн 2010 во сора тӧлысь 21 лунся 219 №-а шуӧм.
4.  «Коми Республикаса республиканскӧй сьӧмкуд куим во кежлӧ лӧсьӧдӧм вылӧ вуджӧмкӧд йитчӧм Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2011 во кӧч тӧлысь 30 лунся 430 №-а шуӧм.
5.  «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2011 во йирым тӧлысь 12 лунся 457 №-а шуӧмлӧн 2 пункт.
6. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2015 во рака тӧлысь 17 лунся 119 №-а шуӧм дорӧ содтӧдлӧн 2 пункт.
